
Geymsla hættulegra efna í fyrirhuguðu Lífmassaveri Íslandsþara á Húsavík 
 
Í fyrirhuguðu lífmassaverki Íslandsþara á Húsavík verða notuð hjálparefni í framleiðsluferlinu sem 
flokkast sem hættuleg efni samkvæmt reglugerð nr. 414/2014 um um flokkun, merkingu og umbúðir 
efna og efnablandna. Flokkun efna byggist á hættueiginleikum þeirra hvort sem það eru 
eðliseiginleikar (t.d. eld- og sprengifimi, sýrustig, stöðugleiki) eða eiginleikar sem gera efnin skaðleg 
heilsu eða umhverfinu.  
 
Þau efni sem verða notuð á Húsavík og flokkast sem hættuleg samkvæmt áðurnefndri reglugerð eru: 

• Brennisteinssýra (96-98% conc.)  
• Vetnisperoxíð (35% lausn)  
• Natríumklórít (25% lausn)  
• Natríumkarbónat (99%)  

 
Að auki verður notað efnið tetraasetýletýlendíamín (TAED) í framleiðsluferlinu sem flokkast ekki sem 
hættulegt efni skv. áðurnefndri regulgerð. 
Áætlað er að geyma magn efna sem samsvarar um 2 vikna notkun á Húsavík í upphafi vinnslu 2024-
2025, sem er: 
 

Natríumkarbónat 18 tonn 
Vetnisperoxíð 8 tonn 
TAED 4 tonn 
Natríumklórít 8 tonn 
Brennisteinssýra 45 tonn 

 
Fyrstu tvö árin í framleiðslu Íslandsþara verður farið lengra í framleiðsluferlinu áður en varan er 
fullunnin á Akureyri sem krefst þess að efnanotkun eykst yfir þann tíma. Áætlað er að breyta 
framleiðslunni á Húsavík í samræmi við aukna uppskeru á stórþara eftir 2025 og mun þá notkun á 
natríumkarbónati og brennisteinssýru helmingast. 
 
Engin ef þessum efnum eru eldfim og stafar ekki brunahætta af þeim einum og sér. Hins vegar þarf að 
geyma þau fjarri mögulegum eldfimum efnum, hitagjöfum og halda þeim aðgreindum. Því verða efnin 
geymd í sérhönnuðum eldvarnargeymslum þar sem komið verður í veg fyrir að ósamrýmanleg efni 
blandist saman fyrir slysni og til að verja þau fyrir eld og hita. Ef upp kemur leki verða efnageymslur 
hannaðar með það í markmiði að koma í veg fyrir að efnið skapi hættu fyrir starfsfólk og umhverfi.  
 
Það er vert að taka fram að öll þessi efni eru algeng efni í matvæla- og lyfjavinnslu og iðnaði, á Ísland 
og erlendis. Öll efnin eru stöðug við venjulegar aðstæður en það eru aðstæður sem þarf að varast. Þær 
aðstæður eru tilgreindar á öryggisblaði efnanna. Þar kemur fram einnig hættuflokkun efnisins.  



 

 
 

Íslandsþari gerir ráð fyrir að þau efni sem eru á vökvaformi komi í 1000 L IBC tönkum (bambar) og 
þurrefnin í 25 kg sekkjum. Hins vegar er gert ráð fyrir að brennisteinssýran komi í annað hvort í IBC 
tönkum eða ISO tönkum (20-24 tonn) og sýrunni dælt inn í geymslutanka áður en hún er útþynnt í vatn 
í um 1-3% styrk. Móttaka á brennisteinssýru verður á aðskildu svæði með viðeigandi lekavörnum og 
þróm. Unnið verður eftir sérstökum verklagsreglum við móttöku og dælingu á brennisteinssýru. 
Íslandsþari gerir ráð fyrir að hafa a.m.k. 4 aðskildar efnageymslur til að tryggja aðgreiningu þeirra frá 
ósamrýmanlegum efnum og hólfunar með eldvarnarveggjum ásamt viðeigandi slökkvikerfi. 
 
Efnalisti og hugsanlega brunahætta 
Vetnisperoxíð 35% 
Vetnisperoxíð er mikið notað til sótthreinsunar, bæði hjá læknum, sjúkrahúsum og í sundlaugum hér 
á landi. Vetnisperoxíð er að öðru leyti víða notað til bleikingar á pappír og klæðum (textíl). 
Vetnisperoxíð hefur í miklum styrk (35%) talsverða oxandi verkan, sem er grundvöllur 
bleikningarhæfni efnisins. Efnið er „fullbrunnið“ þ.e. það mun ekki leggja neitt til elds sem eldsmatur. 
Það hefur hins vegar aukasúrefni sem mun losna við mikinn hita og þannig getur það valdið eldi aukinn 
kraft með sama hætti og ef súrefni andrúmsloftsins kemst að eldi. Það er því mikilvægt að geyma efnið 
fjarri öllum eldsmat og í vel loftræstu rými. Vetnisperoxíð verður geymt í sér efnageymslu. 
 
Tetraacetylethylenediamine (TAED) 
TAED er vel þekkt sem bleikinga hvati (Activator) þar sem það hvarfast við peroxíð við lágt hitastig og 
myndar perediksýru, sem hefur meiri þvottavirkni en peroxíð og TAED í sitthvoru lagi. Efnið er almennt 
talið skaðlaust og nær óbrennanlegt. Þetta er samt lífrænt efni sem getur brunnið ef það lendir í eldi 
og miklum hita. Öruggast er að geyma efnið fjarri öllum eldsmat og í vel loftræstu rými. 
 
Natríumklórít 25% lausn 
Natríumklórít er algengt efni til sótthreinsunar sundlauga og til bleikingar pappírs og textíla. Þetta er 
virkur oxari þ.e. skaffar kór til bleikingar og sótthreinsunar. Efnið hefur líka verið notað til 
illgresiseyðingar t.d. meðfram vegum og á göngustígum. Efnið er ekki eldfimt en skaffar súrefni til elds 
sem ekki hefur nægan aðgang að súrefni andrúmslofts, lendi efnið í miklum hita og eldi. Það er því 
mikilvægt að geyma efnið fjarri öllum eldsmat og í vel loftræstu rými, fjarri sýrum eins og 
brennisteinssýru, en blöndun þess við sýru getur valdið myndun á klórgasi. Natrímklórít verður geymt 
í sér efnageymslu. 
 
Brennisteinssýra  
Brennisteinssýra er algengasta ólífræna sýran sem notuð er í heiminum. Hún er óbrennanleg. Sýran er 
tærandi fyrir málma, einkum eftir að hafa verið þynnt með vatni. Það er því mikilvægt að geyma sýruna 
í lokuðu og vel loftræstu rými fjarri basa eins og þvottasóda og natríumklóríti, en blöndun sýru við 
natríumklórít getur valdið myndun á klórgasi. Brennisteinssýran verður geymd í sér efnageymslu og í 
sérhönnuðum tönkum. 
 
Natríumkarbónat eða Þvottasódi 
Algengt efni á flestum heimilum. Basískt efni sem notað er til þvotta og eða til að afsýra (hlutleysa), 
þar sem sýra hefur verið notuð. Almennt talið nokkuð öruggt í meðhöndlun. Brennur ekki (full brennt 
efni). Geymist á þurrum stað, fjarri sýrum eins og brennisteinssýru. Blöndun þvottasóda við sýru veldur 
hitastigshækkun og möguleika á að sýran slettist á nærstadda og valdi þeim tjóni. 
 
Geymsla hættulegra efna 
Tvö þessara efna (vetnisperoxíð og natrímklórít) sem Íslandsþari mun nota eru tilgreind í viðauka 
reglugerðar um stórslysavarnir (Reglugerð nr. 1050/2017 um um varnir gegn hættu á stórslysum af 



 

 
 

völdum hættulegra efna). Áætlað magn sem verður geymt á staðnum á hverjum tíma er undir lægri 
mörkum þröskuldsmagns (50 tonn) fyrir viðkomandi efni og jafnvel þegar beitt er reiknireglu um hvort 
heildarmagn þessara efna falli undir þessa reglugerð er mörkum þröskuldsmagns ekki náð. Starfsemi 
Íslandsþara fellur því ekki undir reglugerð um stórslysavarnir. Þrátt fyrir það mun Íslandsþari vera með 
öryggisstjórnunarkerfi ásamt neyðar-og viðbragsáætlunum í samræmi við viðeigandi reglugerðir.  
 
Íslandsþari leita umsagnar Húsnæðis- og Mannvirkjastofnunar (HMS) um kvaðir um geymslu á efnum 
sem flokkast sem hættuleg. HMS gaf eftirfarandi umsögn.  

 
 
Íslandsþari hefur nú framkvæmt áhættumat vegna efnanotkunar og geymslu á hættulegum efnum í 
fyrirhugaðri verksmiðju á norðurgarði í Húsavíkurhöfn.  
 
Komi í ljós að áhættan vegna efnanotkunar eða magns þess í geymslum fyrirtækisins ógni starfsfólki 
og eða umhverfi verksmiðjunnar verður brugðist við því í hönnunarferlinu sem er í gangi. Íslandsþari 
hefur ákveðið að eingöngu geyma að hámarki magn efna sem samsvarar tveggja vikna notkun. 
Hönnun efnageymsla tekur mið af áhættu við notkun og geymslu hvers efni fyrir sig. 
 
Líkt og kemur fram í umsögn HMS verður lögð fram greinargerð með rökstuðningi um að 
meginreglur byggingarreglugerðar séu uppfylltar þegar byggingarteikningar verða lagðar fram þegar 
sótt verðum um byggingarleyfi. 

Húsnæðis-og Mannvirkjastofnun 
Ekki eru settar fram beinar kvaðir er varða geymslu á efnum ( hættulega efni/hazardoux materials). Í 
gildandi byggingarreglugerð nr.112/2012 eru hins vegar settar fram meginreglur sem eru 
ófrávíkjanlegar. Hönnuður mannvirkja verður að leggja fram greinagerð með rökstuðningi um að þær 
meginreglur sem við eiga séu uppfylltar. 
Við staðsetningu á efnageymslum er gott að hafa í huga að samkvæmt 9.2.4 gr Krafa um brunahönnun 
og áhættumat staflið d kemur m.a fram að áhættumat og brunahönnun skuli fara fram þar sem 
birgðageymslur eiturefna eru áætlaðar. 
 
Í 9.6.23 gr Starfsemi sem sérstök hætta stafar af; meginregla: Starfsemi í byggingum þar sem unnið er 
með eldfim og önnur hættuleg efni eða þau geymd má ekki skapa óeðlilega hættu. Slík starfsemi krefst 
sérstakra varna, s.s. hólfunar, slökkvikerfa eða annarra þátta sem taka mið af viðkomandi hættu. 
Leyfisveitandi getur krafist öflugri hólfunar, slökkvikerfa eða annarra varna sé um að ræða sérstaka 
hættu eða umtalsvert magn efna. 
Nauðsynlegt er einnig að horfa til þekktra áhætta er varða hvert efni fyrir sig, horfa þarf sérstaklega 
til þátta eins og hvaða efni eru ósamrýmanlega og mega ekki blandast nema undir stýrðum 
aðstæðum. Af þeim sökum er nauðsynlegt að geymslur slíkra efna séu aðskildar og tryggt að ekki verði 
blöndun á þeim fyrir slysni. 
 
Í þegar áðurnefnt áhættumat hefur verið framkvæmt koma fram takmarkanir sem geta haft áhrif 
staðsetningar mannvirkja, t.d er varðar rýmingarradíus komi til leka af hættulegum efnum. Þess má 
geta að lágmarksrýmingarradíus fyrir brennisteinssýru er 50m samkvæmt samræmdum verkferlum 
viðbragðsaðila. 
Þeim takmörkunum sem koma fram í áhættumatinu er mögulega hægt að mæta með 
mótvægisaðgerðum sem þá hafa áhrif á niðurstöðu áhættumatsins. Slíkar mótvægis aðgerðir geta t.d 
verið lágmarksfjarlægð milli mannvirkja, sérstök hólfun á mannvirkjum m.t.t hættu frá efnum og annar 
sambærilegur búnaður. 
 
Grétar Þór Þorsteinsson 
Sérfræðingur 
Brunavarnir og slökkvilið 
 



 

 
 

 
Staðsetning geymslu fyrir brennisteinssýru er áætluð í norð-vestur horni byggingarinnar, fjærst 
slökkviliststöðvar Norðurþings, og þar sem öruggast verður að taka á móti efninu. Geymsla fyrir 
brennisteinssýru verður aðskilin frá öðrum efnageymslum og hönnuð með sérstökum lekavörnum til 
að lágmarka hættuna á að efni berist út í umhverfið og tryggja lágmarksfjarlægð frá slökkviliðsstöð 
Norðurþings vegna leka. 
 

 
Mynd 1. Staðsetning geymslu fyrir brennisteinssýru og 50 m radíus. 

Ætla má að samanlagt heildarmagn allra efna sem flokkuð eru hættuleg í verksmiðju Íslandsþara, að 
hámarki, sé um 80 tonn, en hámarksmagn efna á lager verður tilgreint í starfsleyfi fyrirtækisins. 
 
 
 
Fyrir hönd Íslandsþara ehf. 
 
Freyr Ingólfsson, Verkefnastjóri 
Efnaverkfræðingur M.Sc. 
Viðurkenndur sérfræðingur við gerð áætlunar um öryggi og heilbrigði á vinnustöðum með áherslu á 
efni og efnanotkun 

